
Accord entre sire pierre hugonnenc
premier consul jacques vayssie scindic
de la ville de villemur d'une part et
jean de cazeneufve ramond mestre scindic
de la magdellaine barthelemy timbal jean
melet vieulx dud(it) lieu d( )au(tr)e

Comme ainsin soict que procez soict esté meu et
pendant en la chambre de l( )edit establie a castres entre
le scindic et consulz de villemur demandeurs a ce que les
habitans du lieu de la magdellaine soient condempnez payer
leurs cottitez de la somme cottizée en l an mil vc quatre vingtz
cinq pour le payement de l( )entiere somme en laquelle
lesd(its) [con]sulz e(t )scindicz sont este condempnez par arrest de la chambre
establie a lisle d( )albigeois #° comme estans lesd(its) habitans et
biens tenans dud(it) lieu de la magdellaine du corps et taillable
de lad(ite) ville d'une part et ramond mestre scindic des
habitans dud(it) lieu de la magdellaine deffendeur d( )autre disant
led(it) scindic n( )estre tenu payer ny tramper a la cottiza(ti)on faicte
par lesd(its) [con]sulz dud(it) villemur q(ue) suivant led(it) arrest de lad(ite)
chambre de lisle de la somme qu( )ilz ]p[ sont este [con]dempnez
envers lesd(its) her(itier)s de feu m(onsieu)r de merviel d( )aultant qu( )ilz
allegoit icelle som(m)e avoir este cy devant cottizee et levee

#° envers les her(itier)s de feu monsieur de merviel

ayant a cest effect produict certains acquictz et lesd(its)
[con]sulz e(t )scindic dud(it) villemur au contr(air)e disent icelle
somme n'avoir jamais esté cottizée que despuis led(it) arrest
de la chambre de lisle ]lequel[ le corondel de( )laquelle
cottizé auroict este baille a lever a feu barthelemy garrel
offrant toutesfois que si ilz avoient faict aulcuns peyem(ent)
aud(it) garrel en faisant apparoir d( )acquectz icelle leur
seroict tenue en compte sur quoy arrst s( )en seroict ensuivyt
par lequel est dict que tant lesd(its) scindic dud(it) lieu de
la magdellaine q(ue) au(tr)es y comprins sont condempnez a payer
leursd(ites) cottitez ]p[ dud(it) corondel a la charge aussy q(ue) lesd(its) [con]sulz
e(t )scindic dud(it) villemur remettront les ]susd(its)[ corondelz par eulx
alleguez au discours dud(it) procez estant lesd(ites) [par]ties
en voye d( )entrer en plus long discours de procez p(our)
a quoy esviter et se redimer de plaid se seroient convenuz
et accordez comme s( )ensuict pour ce est il q(ue) ce
jourd'huy dix huictie(me) du mois d'aoust mil vc quatre
vingtz dix sept a villemur aprez midy etc establis en leurs
personnes sires pierre hugonnenc premier [con]sul /fran(çois) de sers/ jacques
vayssie scindic de la ville de villemur fezant tant
po(ur) eulx que po(ur) toute la communauté e(t )suivant la delibera(ti)on
de conseil sur ce tenu en la maison commune de lad(ite) ville

d( )une part ramond mestre scindic des habitans dud(it) lieu de
la magdellaine jean de cazeneufve barthelemy timbal
jean melet vieulx dud(it) /lieu/ fezant aussi tant po(ur) eulx que
po(ur) tous les au(tr)es habitans dud(it) lieu de la magdellaine
abscens ausquelz promettent f(air)e rattiffier le co(n)tenu au p(rese)nt
instrument d'accord d( )au(tr)e lesquelles parties de leur bon
gre et bonne volonté ont renoncé et renoncent aud(it) procez
et different ^° et en ce que concerné les ]d[ sommes ]en les[ aux
quelles la ]m[ ville dud(it) villemur a este condempnée par led(it)
arrest de la chambre dud(it) castres envers les her(itier)s dud(it) feu s(ieu)r
de merviel / lesd(its) habitans /dud(it) lieu de la magdellaine/ offrent volontairement payer
leur cottitez de ce qu a este cottizé, ou q(ui)l sera besoing cottizer
po(ur) le payement dud(it) debte scavoir la moitie d( )icellez cottitez
la p(rese)nt année et l( )au(tr)e moitie l( )annee prochaine / avec les
apportz de ce qu( )est deub ausd(its) her(itier)s dud(it) feu s(ieu)r de merviel
comme sera cottizé suivant les alivremens et a l( )instar de la
som(m)e principale, le tout sans prejudice du tauxat du rapport
q(ue) lesd(its) habitans dud(it) lieu de la magdellaine donnent a la p(rese)nt
ville / et tout ce dessus lesd(ites) parties ont promis respectivement
tenir garder observer e(t )n( )y [con]travenir soubz obliga(ti)on scavoir lesd(its)
[con]sulz e(t )scindic dud(it) villemur les biens de la communaulte
de lad(ite) ville et les susd(its) mestre cazeneufve timbal et
melet leurs biens propres qu( )ilz ont submis aux forces
et rigueur de toutes courtz e(t )scelz royaulx du p(rese)nt royaume

^° soubz le bon plezir de la chambre de l( )edit establie aud(it) castres

avec les ren(onciati)ons de droict requizes ainsin l( )ont juré a dieu p(rese)ns
noble jean de la souque roubert hortala m(aîtr)e yllaire seigne
dud(it) villemur soubz(sig)nes ceulz quy scavent et je not(air)e

P. Hugonnenc, [con]sul               Vayssie, scindic

        J.e Caseneufve                      De la Souque

                                         Seigne, p(rese)nt

       Hortala
                                  Esteverin, not(aire) r(oyal)

